
४७
द्वितीयोऽङ्कः।




(ततः प्रविशति राजा सपरिवारः।)




 राजा

 मम हयखुरभिन्नं मार्गरेणु नरेन्द्रा मुकुटतटविग्नं भृत्यभूता वहन्ति ।

न च मम परितोषो यन्न मां वत्सराजः प्रणमति गुणशाली कुञ्जरज्ञानदृप्तः ॥
बादरायण !



(प्रविश्य)




 काञ्चुकीयः- जयतु महासेनः ।

 राजा –-निवेशितो जैवन्तिः।




निष्क्रम्य धावितः । स इति पूर्वेण संबन्धः । परिणीहितांस इत्यपपाठः। स विलिपौ हलिपेभ्रमादापतितो द्रष्टव्यः । "पीव मीव तीव णीव स्थौल्ये' इति णवधातुर्भौवादिकः ॥ २ ॥

 विष्कम्भक इति । शुद्धविष्कम्भः । ‘वृत्तवर्तिष्यमाणानां कथांशानां निदर्शकः । संक्षेपार्थस्तु विष्कम्भो मध्यपात्रप्रयोजितः ॥ एकानेकगतः शुद्धः सङ्कीर्णो नीचमध्ययोः ।“ इति दशरूपके तल्लक्षणम् ॥

 तत इयादि ।

 ममेति । नरेन्द्राः , भृत्यभूताः सन्तः भृत्यतुल्याः सन्तः । भूतशब्दः सहशवाची । अयवा भूतशब्दः प्राप्तार्यः, भृत्यशब्दश्च वृत्तौ भावपरः, एवञ्च भृत्थत्वं प्राप्ताः सन्त इत्यर्थः । मम, अर्थादश्वमारूह्य चरतः । हयखुरभिन्नम् अश्वखुरोत्थापितं । मार्गरेणुं मार्गधूलिम् । मकुटतटविल्मं वहन्ति , पादचारेण मदनुगमनवशात् पथि प्रणामवशाद्वा किरीटतटसंसक्तं धारयन्ति । मम परितोषो न च,
तथापि मम सन्तोषो न भवति । चशब्दस्तुशब्दार्थे । कुतो न पारितोषस्तत्राह
यद् यस्मात् कारणात् । गुणशाली गुणैः शलितुं वल्गितुं शोभितुं वा शीळमस्येति
तथा । शळधातुर्गतौ पठितोऽपि धातूनामने कार्थत्वाद् शोभायामपि वर्तते । कुञ्जरज्ञानदृप्तः गजवशीकरणविद्यागर्वितः । वत्सराज उदयनः । मां, न प्रणमति ।
अन्येषु राजसु नमितेषु वत्सराज एको मयाद्यापि न नभित इति महान्  विषाद
इति भावः । एतेन वत्सराजविजयोद्यमः सूचितः ॥ ३ ॥

 जयत्वित्यादि ।

 निवेशित इत्यादि। निवेशितः निवेशवान् कृत: किम्। इह का कुः ॥

		 १५ जुलै २०२२ (तमे) दिनाङ्के ०७:४१ समये अन्तिमपरिवर्तनं  जातम्
	पाठः क्रियेटिव कॉमन्स ऐट्रिब्यूशन/शेयर-अलाइक अभिज्ञापत्रस्य अन्तर्गततया उपलब्धः अस्ति; अन्याः संस्थित्यः अपि सन्ति ।
अधिकं ज्ञातुम् अत्र  उपयोगस्य संस्थितिं पश्यतु ।

